
Annotasiya 

Mazkur maqolada O‘zbek millatiga xos saxovatpeshalikning ma‘naviy 

mezonlari xalqimiz ongiga bu an‘analar azal-azaldan singdirilgan bo‘lib, 

xayru-saxovat, muxtojlar va yetimlarga yaxshilik qilish, kechirimlilik, yaxshi 

qo‗shnichilik, bemorlarni ziyorat qilish, ilm olishga harakat qilish  va ularning 

mohiyati to‗g‗risida fikr yuritilgan. 

Kalit so‘zlar 

hazrati inson, saхovat, odamiylik, mehr-oqibat, savob, siylai-rahm, ma‘naviy 

ziynat, jadid, xonlik, amirlik, sahiylik, urf-odat, rasm-rusum, ―G‘alaba bog‘i‖, 

Dukchi eshon, ―Ilhaq‖ rostgo‗ylik, halollik, samimiylik, sodiqlik, sabr, kamtarlik, 

nomus, ilg‗or fikr, g‗amxo‗rlik, himmat, ko‗mak. 

Аннотация 

в данной статье рассматриваются  критерии щедрости, присущие 

узбекскому народу сформировавшиеся испокон веков в сознании нашего 

народа прививаются нравственные качества как: доброта, щедрость, 

правдивость, честность, искренность, верность, терпение, забота о сирот, о 

старших и о больных. 

Ключевые 

гуманность, человечность, щедрость, доброта, благое дело, забота о 

близких, духовная красота, джадиды, ханство, эмират, благородство, 

традиция, обычай, "Сад Победы", Дукчи Эшон, "Ильхак", честность, 

искренность, верность, терпение, смирение, честь, дальновидность, забота, 

преданность делу, поддержка. 

Annotation 

This article examines the criteria of generosity inherent in the Uzbek people, 

formed since time immemorial in the consciousness of our people, moral qualities 

such as: kindness, generosity, truthfulness, honesty, sincerity, loyalty, patience, care 

for orphans, the elderly and the sick are instilled. 

Key words 

humanity, humaneness, generosity, kindness, good deed, care for loved ones, 

Insoniyat tarixida yaratilgan rivoyatlar, hikoyalar, afsonalarda, xalq 

donishmandligi hamda hikmatlarda Yaratganning marhamati ila inson mo‗jizasi 

borki, butun mavjudotlar shohi, hayot bulog‘idir. Chunki, ―Hazrati inson‖ ning 

qalbiga mehr-muhabbat va sahovat tuyg‘ulari jo etilgan. 

Ne baxtdirki, shu tuyg‘ularni kuylash bizlarga nasib etmish! Odamiylik, mehr-

oqibat, himmatu marhamat, musaffo sevgiga sadoqat, ahil-payvandlik, millatlar, 

elatlarni birlashtiruvchi saxovatning metodologik jihatlari hisoblanib, inson mehr -

muhabbati va saxovati! Olam olam bo‗lib, zamon zamon bo‗lib, hech kimdan 

nonini, insoniyatdan qonini, musofirdan xonadonini ayamagan, yuragining qo‗r i 

ila uyining to‗rini bergan, yetim-yesirning boshini silab, norasida go‗daklarni qalb 

olovi ila ardoqlab, beminnat bag‘riga olgan insoniy jasorat – mehr-muhabbat va 

saxovat tuyg‘ulari ijtimoiy-falsafiy qarashlar orqali yangi sahifalarda tavsiflanadi. 

O‗zbek xalqi ongiga bu an‘analar azal-azaldan singdirilgan bo‗lib, xayru-

sahovat, muxtojlar va yetimlarga yaxshilik qilish, kechirimlilik, yaxshi 

qo‗shnichilik, bemorlarni ziyorat qilish, ilm olishga harakat qilish va yoshlarni ilm 

olishga chorlash, jamiyatda tinchlik-xotirjamlikni ta‘minlashda faol bo‗lish har bir 

vaqtda amalga oshirilib kelinmoqda. 

―Savob ishni har kim, har kuni qilishi lozim‖ – degan naql ostida o‗zgalarga 

yaxshilik ulashgan har bir insonda haqiqiy insoniylik sifati namoyon bo‗lib 

boradi‖30. Xayr-sahovat, mehr-oqibat, siylai-rahm kabi ulug‘ fazilatlar doimo o‗z 

sohibiga ma‘naviy ziynat bo‗lib kelgan. Bunday oliyjanob xislatlarni o‗zida mujassam eta 

olgan insongina el-yurtning og‘irini yengil qila oladigan fazilatli shaxs hisoblangan. 

Yetim-yesir, beva-bechora, nogironlar, musofirlarga muruvvat ko‗rsatish, 

sidqidildan beg‘araz yordam berish kabi fazilatlar qon-qonimizga singib ketgan. 

Ulamolar aytganidek, aqlning qadri odob bilan oshadi, boylik qadri – saxovat bilan. 

Saxiylik ezgulikni yuksaltiruvchi, demakki, do‗stlarning ko‗payishiga imkon 

yaratuvchi ijtimoiy-ma‘naviy xususiyat bo‗lib, inson uchun saxovatdan yaxshiroq 

va azizroq sifat yo‗q. 

Xayr-ehsonning yaxshisi bu qiyinchilik va muhtojlik vaqtda qilinganidir. 

Hukumatimiz tomonidan keng ko‗lamli chora-tadbirlar ko‗rildi. O‗zbekiston 

Respublikasi Prezidentining ―Mehr-sahovat‖ ko‗krak nishoni31 ta‘sis etilishi, bu boradagi 

islohotlarning davlat darajasiga ko‗tarilganligindan dalolat beradi. 

Bugungi tinch va osuda hayotimizning qadriga etish kabi insoniy fazilatlarni 

mustahkamlash, odamlarni bir-biriga yaxshilik qilishga, yosh avlodni Vatanga 

muhabbat ruhida tarbiyalashga xizmat qiluvchi kishilar ham sahovatli insonlardir. 

Jumladan, XIX asr oxiri XX asrning boshlarida Turkistonda chor 

Rossiyasining siyosiy tazyiqi bilan mahalliy xonliklar va amirlik hokimiyati 

cheklanish bilan birga, rus va Yevropa sarmoyador vakillarining mahalliy hudud 

imkoniyatlaridan foydalanishiga sharoit yaratildi. Bunday munosabat mahalliy 

xalq talab va ehtiyojlarining cheklanishiga, udum va an‘analarning, tarixiy e‘tiqod 

va diniy dunyoqarashning toptalishiga xizmat qildi. Xalqimizning saxovatpesha 

jadid o‗g‘lonlari esa, millat farzandlarini o‗z hisoblaridan savodli qilish yo‗lida 

katta harakatlarni boshlagan edilar. 

Poraxo‗rlik, ijtimoiy-siyosiy adolatsizlik avj olib, milliy ma‘rifat targ‘iboti, 

madrasa va maktablar faoliyati cheklandi. Ruscha atama va mazmunga ega bo‗lgan 

yevropacha urf-odatni ifodalagan rasm-rusumlar, shuningdek, din ulamolarini 

xristianlik ta‘limotiga yetaklash kabi jirkanch voqe‘liklar avj oldi. O‗sha davr 

Мирзиѐев Ш.М. Буюк келажагимизни мард ва олийжаноб ҳалқимиз билан бирга қурамиз. Т., “Ўзбекистон”. 

ijtimoiy muhiti Muhammadali xalfa Sobir o‗g‘li (Dukchi eshon)ning ijtimoiy-

falsafiy qarashlari jamlangan ―Xitobnoma‖ asarida tasvirlab berilgan edi 32. 

Milliy ozodlik yo‗lida taraqqiyparvar xalq vakillari –hunarmand, dehqon, 

savdogar, mulkdor, ulamo va ziyolilar avvalambor, chorizmga qarshi kurashni, 

xalq ongida erk va vatanparvarlik tuyg‘ularini uyg‘otish — ijtimoiy, siyosiy hamda 

ma‘rifiy jabhalardan boshlashga qaror qildilar. Jadidchilik harakatining falsafiy 

g‘oyalari ana shunday ijtimoiy-tarixiy sharoitda Turkiston o‗lkasida iqtisodiy, 

madaniy, ma‘naviy taraqqiyot uchun qulay muhitni vujudga kelishi uchun xizmat 

qildi. 

Jadidchilik harakatining asosiy maqsadi Turkiston o‗lkasini o‗rta asrdagi 

feodalizm sarqitiga xos bo‗lgan qoloqlik va diniy aqidaparastlikdan ozod qilish, 

shariat qoidalarini tubdan isloh etish, xalqni ma‘rifatli qilib ularni zamonaviy 

bilimlar egasi sifatida Turkiston Muhtoriyati, Buxoro va Xivada konstitutsiyaga 

asoslangan demokratik respublika davlat boshqaruvini o ‗rnatib, erkin jamiyat 

barpo etish, barqaror milliy pul birligini joriy etish yo‗lida aziz jonlarini fido etdilar.  

―Har bir millatning ulamosi, ahli qalami millat uchun so‗ylar, yozar va xavoiji 

milliya va zamoniyani o‗z millat mansubasiga bildirarlar. Zamona ag‘niyolari o‗z 

millatlarini zamoniycha kerakligi yo‗linda oqcha sarf etarlar, masalan, yangi usulda 

zamoniy maktablar bino etib, zamoniycha odam tayyorlamoq uchun harakat etarlar. 

Hukumatni o‗rta va oliy maktablariga o‗qiydurg‘on o‗z millat bolalariga ionat etarlar. Va 

bechora hamjinslarini diniy va dunyoviy maktablariga berub, o‗z xarajatlari ila 

o‗qitadurlar‖33. 

Ikkinchi jahon urishi oqibatida yurtimizga ko‗chirib keltirilgan oilalarga, harbiy 

gospitallarga, fashistlardan ozod qilingan hududlarning och-nahor aholisi bilan baham 

ko‗rgan, jonajon farzandlarini Vatan ozodligi yo‗lida boy bergan xalqimizga tarix 

guvohdir. Shuningdek, oz‗bek xalqi Rossiya, Ukraina, Belarus, Moldaviya va boshqa 

joylardan ko‗chirib keltirilgan o‗n minglab kishilarga boshpana berib, mehribonlik 

ko‗rsatib, jang bo‗layotgan hududlardan ko‗chirilgan bir million shaxslarga boshpana, 

kiyim-bosh va oziq-ovqat bilan ta‘minlab, minglab yetim bolalarni o‗zbek oilalari o‗z 

qaramog‘iga olishlari, farzandlaridan kam ko‗rmay tarbiyalashi yuksak saxovat 

na‘munasidir. 

Bu davrda insonparvarlikning yuksak na‘munasi sifatida,turli millatning qarovsiz 

va yetim qolgan bolalarini farzandlikka olib, ta‘lim-tarbiya bergan toshkentlik temirchi 

Shoahmad Shomahmudov va uning xotini Bahri Akramova jasorati va qahramonligini 

tarix unutmaydi. Ular boshpanasiz qolgan, turli millat vakillari bo‗lgan 14 bola va 

 Муҳаммал Али Эшон “Хитобнома” танланган асарлари “Янги аср авлоди” 1999 й. Б 21.  

 Маҳмудхўда Беҳбудий “Одоб аҳлоқ китоби”. “Янги аср авлоди” Б.15-16 

urushdan so‗ng yana 3 bolani o‗z tarbiyalariga olishgan. Ular sharafiga poytaxt 

markazida majmua qayta tiklandi. 

Shomahmudovlar chinakam insonparvarlikni ulug‘lovchi oila sifatida katta 

jasorat, qahramonlik ko‗rsatishdi. Yozuvchi Rahmat Fayziyning ―Hazrati inson‖ 

romani34, ―O‗zbekfilm‖ kinostudiyasida rejissyor Shuhrat Abbosovning ―Sen yetim 

emassan‖35 badiiy filmi yaratilishiga ularning hayoti asos bo‗lgan. Bu oila sharafiga 

1982 yilning 26 mayida Toshkentda Xalqlar do‗stligi monumenti ochildi 

(haykaltaroshlar D.Ryabichev, me‘morlar L.Adamov, S.Odilov). 2008 yilning 12 

aprelida bu yodgorlik shaharning chekka hududiga ko‗chirib yuborilgan. 2017 

yilning 1 mayida esa yodgorlik Yakkasaroy tumanidagi Do‗stlik bog‘iga 

joylashtirilgan.Bugun esa mazkur haykal avvalgi joyida qo‗nim topdi. O‗sha vaqtda 

xizmatlari yuqori baholanib Shomahmudovlar oilasi yashaydigan ko‗cha oilaning 

nomi bilan atalgan edi. 

Yozuvchi Rahmat Fayziyning ―Hazrati inson‖ romanida Shoahmad va uning 

rafiqasi Bahri ona bosh qahramonlar Mahkam aka va Mehrinisa obrazlari orqali 

gavdalantiradi. Muallif bu romanda real hayotiy voqeiliklarga asoslangan Hazrati 

insonlarning ulug‘ fazilatlarini ko‗rsatib beradi. 

Romanda insoniylik, mehr-muhabbat, saxovatpeshalik tuyg‘ulari g‘oyat katta 

xayotiy xodisa ekanligi kuylanadi. 

Shoahmad ota ―Hurmat belgisi‖ ordeniga loyiq ko‗rilgan, Bahri ona esa 

―Qahramon ona‖36 deb e‘tirof etilgan. 

Urush yillarida o‗zbek oilalari jami 4,5 ming nafardan ziyod yetim bolalarni 

asrab olishgan. Shomahmudovlar singari samarqandlik Samadovlar 13, 

F.Qosimovalar esa 10 nafar bolani parvarishlab o‗stirganlar. 

Bu esa Yurtboshimiz ta‘biri bilan aytganda, ―….bag‘rikenglik va hamjihatlik, 

sahovat va olijanoblik fazilatlarining yorqin namunasi bo‗lib qoladi‖ 37. 

Shafqatsiz urush tufayli o‗zining navqiron 5 o‗g‘lidan ayrilgan Zulfiya 

Zokirovaning hayotini olaylik, ―Yovuz urush tufayli ayaning to‗rt kelini beva, besh 

nabirasi yetim bo‗lib qoldi. Uning o‗zi esa bir umr motamda yashadi. Lekin hech qachon 

umidsizlikka tushmadi, o‗g‘illarining so‗nmas xotirasi, yorug‘ kunlar yodi bilan, 

kelinlari, nabiralarining hayoti, orzu-umidlari bilan yashadi‖38. 

                                                                 
34

Раҳмат Файзий. Ҳазрати инсон. Т., “Адабиѐт ва санъат”, 1975 йил.  

Раҳмат Файзий. Сен етим эмассан. Т., “Адабиѐт ва санъат”, 1979 йил. 

 Хайназаров Б. Иккинчи Жаҳон уруши даврида Ўзбекистонга эвакуация жараѐни тарихидан. “Иккинчи Жаҳон 

урушида фашизм устидан қоҳонилган ғалабага Ўзбекистон халқининг қўшган хиссаси”. Илмий -амалий 

конференция материалларидан. Т., 2020 йил 28 апрель 
37

 Мирзиѐев Ш.М. “Халқимизнинг розилиги бизнинг фаолиятимизга берилган энг олий баҳодир”. Т., 

“Ўзбекистон” II том. 2018 йил 321 бет. 

Muhtaram Prezidentimiz tashabbusi bilan ―G‘alaba bog‘i‖da Zulfiya Zokirova 

timsolida o‗zbek onalarining saxovatpeshaligi, sabr-bardoshi, matonati, mujassam 

bo‗lgan ―Matonat madhiyasi‖ yodgorlik majmuasi o‗rnatildi. 

―O‗zbekkino‖ Milliy agentligi buyurtmasiga asosan ―Ezgu film‖ kinostudiyasi 

tomonidan ―Ilhaq‖ badiiy filmi tasvirga olindi. Bu o‗zbek onasi barchamizga matonat, 

iroda va sahovat timsoli bo‗lib qolajak. Ya‘ni  Prezidentmiz ta‘biri bilan aytganda, 

―…o‗zbek ayolining, o‗zbek halqining haqiqiy sahovati,l jasorati va matonati! Mana, 

sevgi va sadoqat madhiyasi, uning yengilmas kuch qudrati! Mana yoshlarimiz, 

farzandlarimiz kimdan na‘muna va o‗rnak olishlari kerak!‖ 39. 

